Монгол Улсын Их Хурлын 2011 оны хаврын ээлжит чуулганы Нийгмийн бодлого, боловсрол, соёл, шинжлэх ухааны  байнгын хорооны 2011 оны 07 дугаар сарын 09-ний өдөр (Бямба гариг)-ийн хуралдаан 15.00 цагт  Төрийн ордны “А” танхимд эхлэв. 
Улсын Их Хурлын гишүүн Д.Арвин ирц, хэлэлцэх асуудлын дарааллыг танилцуулж, хуралдааныг даргалав. 
Хуралдаанд ирвэл зохих 18 гишүүнээс 13 гишүүн ирж, 72,2 хувийн ирцтэй байв. 


Чөлөөтэй:  Д.Арвин, З.Алтай, Д.Кёкүшюзан Батбаяр,  Л.Гүндалай, Ч.Улаан
Дээд боловсролын санхүүжилт, суралцагсдын  цалин, тэтгэлэг, тэтгэмж, нийгмийн баталгааны  тухай  Иргэний хуульд нэмэлт оруулах тухай, Төрийн болон орон нутгийн өмчийн тухай хуульд  нэмэлт оруулах тухай, Компаний тухай хуульд нэмэлт оруулах тухай, Төрийн албаны тухай хуульд нэмэлт оруулах тухай, Төрийн албаны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай, Аж ахуйн нэгжийн орлогын албан татварын тухай хуульд нэмэлт оруулах тухай, Хөдөлмөрийн тухай хуульд нэмэлт оруулах тухай, Хөдөлмөр эрхлэлтийг дэмжих тухай хуульд нэмэлт оруулах тухай, Эрүүл мэндийн даатгалын хуульд нэмэлт, өөрчлөлт оруулах тухай, Монгол Улсын Их Хурлын Сонгуулийн тухай хуульд нэмэлт, өөрчлөлт оруулах тухай, Боловсролын тухай хуульд нэмэлт, өөрчлөлт оруулах тухай, Дээд боловсролын тухай хуульд нэмэлт, өөрчлөлт оруулах тухай хуулийн төслүүд /Эцсийн хэлэлцүүлэг/

Хэлэлцэж буй асуудалтай холбогдуулан Монгол Улсын Ерөнхийлөгчийн Тамгын газрын дарга Д.Баттулга, зөвлөх П.Цагаан, Боловсрол, соёл, шинжлэх ухааны дэд сайд Л.Куланда, Мэргэжлийн боловсролын газрын дарга М.Баасанжав, мөн газрын мэргэжилтэн П.Батринчин, Улсын Их Хурлын Нийгмийн хамгаалал, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт А.Болормаа нарын бүрэлдэхүүнтэй ажлын хэсэг байлцав. 
Хуулийн төслүүдийг эцсийн хэлэлцүүлэгт бэлтгэсэн талаарх ажлын хэсгийн саналыг Улсын Их Хурлын гишүүн Д.Оюунхорол танилцуулав.

Уг асуудалтай холбогдуулан Улсын Их Хурлын гишүүн Ц.Баярсайхан, А.Тлейхан, Д.Дондог нарын асуусан асуултад Улсын Их Хурлын гишүүн Д.Оюунхорол хариулав.

Улсын Их Хурлын гишүүн, Засгийн газрын Хэрэг эрхлэх газрын дарга Ч.Хүрэлбаатар, Сангийн сайд С.Баярцогт нар хуулийн төслийн 8.3.1-ийн талаар санал хэлэв. 

Улсын Их Хурлын гишүүн Ө.Энхтүвшин, А.Тлейхан, С.Эрдэнэ, Д.Оюунхорол, П.Алтангэрэл, Д.Дондог, Ч.Сайханбилэг, Ц.Дашдорж, С.Бямбацогт, ажлын хэсгээс  Боловсрол, соёл, шинжлэх ухааны дэд сайд Л.Куланда нар санал хэлэв. 

Хуулийн төслийн талаарх зарчмын зөрүүтэй саналын томъёоллоор санал хураалт явуулав. 


Д.Очирбат: Улсын Их Хурлын гишүүн А.Тлейханы гаргасан, Төслийн “сурлагын өндөр амжилт гарган суралцаж буй суралцагчид, тодорхой шалгуур хангасан дээд боловсролын сургалтын байгууллагад болон Засгийн газраас тодорхойлсон эрэлт ихтэй мэргэжлээр суралцагчдад урамшууллын тэтгэлэг олгоно” гэсэн 8.3.3 дахь заалтыг хэвээр үлдээе гэсэн саналыг гуравны хоёроор  дэмжиж, чуулганд оруулъя гэсэн саналыг дэмжиж байгаа гишүүд гараа өргөнө үү.

Хуралдаан 16 цаг 05 минутад өндөрлөв. 

Д.ЦЭНДСҮРЭН
УЛСЫН ИХ ХУРЛЫН НИЙГМИЙН БОДЛОГО, БОЛОВСРОЛ, СОЁЛ,

ШИНЖЛЭХ УХААНЫ БАЙНГЫН ХОРООНЫ 2011 ОНЫ 7 ДУГААР

САРЫН 09-НИЙ ӨДРИЙН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ

Д.Очирбат:  Нийгмийн  бодлого, боловсрол, соёл, шинжлэх ухааны байнгын хороо  2011 оны 7 дугаар 09-ний  өдрийн хуралдаан нээснийг мэдэгдье. Эрхэм гишүүдийн энэ өдрийн амар амгаланг айлтгая.
Байнгын хорооны  ирвэл зохих гишүүдээс ирц хүрсэн учраас хуралдаанаа эхэлье. 

Хэлэлцэх асуудал:  Дээд боловсролын санхүүжилт, суралцагсдын  цалин, тэтгэлэг, тэтгэмж, нийгмийн баталгааны  тухай  Иргэний хуульд нэмэлт оруулах тухай, Төрийн болон орон нутгийн өмчийн тухай хуульд  нэмэлт оруулах тухай, Компаний тухай хуульд нэмэлт оруулах тухай, Төрийн албаны тухай хуульд нэмэлт оруулах тухай, Төрийн албаны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай, Аж ахуйн нэгжийн орлогын албан татварын тухай хуульд нэмэлт оруулах тухай, Хөдөлмөрийн тухай хуульд нэмэлт оруулах тухай, Хөдөлмөр эрхлэлтийг дэмжих тухай хуульд нэмэлт оруулах тухай, Эрүүл мэндийн даатгалын хуульд нэмэлт, өөрчлөлт оруулах тухай, Монгол Улсын Их Хурлын Сонгуулийн тухай хуульд нэмэлт, өөрчлөлт оруулах тухай, Боловсролын тухай хуульд нэмэлт, өөрчлөлт оруулах тухай, Дээд боловсролын тухай хуульд нэмэлт, өөрчлөлт оруулах тухай хуулийн төслүүд /Эцсийн хэлэлцүүлэг/

Төслийг эцсийн хэлэлцүүлэгт бэлтгэсэн талаарх танилцуулга, зарчмын зөрүүтэй саналын томъёоллыг Байнгын хорооны гишүүдэд урьдчилан тараасан бөгөөд танилцуулгыг ажлын хэсгийн ахлагч Оюунхорол танилцуулна.

Д.Оюунхорол: Сая нэгдсэн чуулганы хуралдаанаар дэмжигдсэн саналуудыг төсөлд бүрэн тусгаад нэгдүгээрт, нэр томъёоны тодорхойлолтыг цэгцэлж оновчтой тодорхой болгох үүднээс суралцагчийн тэтгэлэг, сургалтын зээл гэдгийг өөрчлөн найруулж, дээд боловсролын сургалтын байгууллагын суралцагсдад улсын төсвөөс олгох суралцагчийн тэтгэлгийг үндэсний тэтгэлэг, нэрэмжит тэтгэлэг гэсэн хэлбэртэй байхаар зааж өглөө.
Хоёрдугаарт, санхүүгийн дэмжлэг гэж Дээд боловсролын сургалтын байгууллагын суралцагсдад буцалтгүй болон эргэн төлөгдөх нөхцөлөөр олгох мөнгөн хөрөнгийг гэсэн заалт нэмж, санхүүгийн дэмжлэгийн хэлбэрийг тодорхойллоо.

Гуравдугаарт нь, Боловсролын тухай хуулийн 28.1.8-д заасны дагуу аттестатчилагдсан дээд боловсролын сургалтын байгууллагад энэ хуулийн 7.1.1 дэх шаардлагыг ханган, өдрийн ангид суралцаж буй суралцагсдад үндэсний тэтгэлэг олгоно. Хичээлийн нэг жилд олгох үндэсний тэтгэлгийн доод хэмжээ нь  10 сарын хөдөлмөрийн хөлсний доод хэмжээний  50 хувьтай тэнцэх хэмжээтэй байх бөгөөд үндэсний тэтгэлгийг суралцах хугацаанд нь суралцагч нэг бүрт сар бүр олгох асуудлыг тусгав гэж оруулж ирж байгаа юм. Энд манай Байнгын хорооны өмнө ярьж байсан хурал дээр санал гаргаж байсан гишүүдийн бүх саналыг нэгтгэсэн.

Эхлээд хуулийн төсөл өргөн баригдахдаа  100 хувь хөдөлмөрийн хөлсний доод хэмжээгээр бодож олгохоор оруулж ирсэн. Энэ тухайн үедээ 108 байсан. Хөдөлмөрийн хөлсний доод хэмжээ өсөөд 140 болсон. Тийм учраас  50 хувьтай тэнцүүлье гэж 50 хувиар хасч оруулж ирж байгаа юм.

Нөгөө талд нь,  113 дээд сургууль үйл ажиллагаагаа явуулж байна. Тэгэхээр бүх сургуульд сурч байгаа хүүхдүүдэд олгох нь чанар, шаардлагыг харгалзан үзэхгүй байна. Энэ санхүүжилтийн тухай хуулийн үндсэн гол мөн чанар нь  сургуулиудын сургалт явуулах  орчин, чанар, стандарт шаардлагыг хангасан байдлыг нь харгалзан үзье гэж үзсэн учраас энэ заалт дээрээ бид нар аттестатчилагдсан гэдэг нь төрийн яам өөрөө аттестатчиллаа явуулаад, энэ шаардлагад бүрэн нийцэж хангасан сургуульд сурч байгаа оюутанд олгоно гэсэн заалт үүний цаана үлдэж байгаа гэж ойлгож байгаа. Тэгэхээр манай Боловсрол, соёл, шинжлэх ухааны яам өнөөдөр 160 мянган оюутанд биш, энэ чанартай сургуульд сурч байгаа оюутнуудад нь олгох юм гэдгээ журмаараа Засгийн газар өөрөө зохицуулж оруулж ирэх ёстой гэж ойлгож үлдсэн. 

Одоогийн байдлаар аттестатчилагдсан буюу аккредацид хамрагдсан 90 сургууль байгаа гэж үзэж байгаа. 90 сургуульд сурч байгаа оюутан 140 мянга орчим оюутан байна гэж манай Боловсрол, соёл, шинжлэх ухааны яам өнөөдрийн байдлаар статистик гаргаж байгаа. Аттестатчиллыг нэмж явуулаад байсан. Өнөөдөр  90-ээд сургууль шаардлага хангаж байна гэсэн шалгуураар тэнцэж үлдэж байгаа юм гэж үзэж байгаа юм. Үүгээрээ цаашдаа энэ  хууль гарахаар шахаад явах ийм боломж, бололцоо бүрдэнэ. Тэгэхээр их, дээд сургуулиудын сургалтын байгууллагуудын үйл ажиллагааг чанаржуулах ийм боломж бүрдэж байна гэж үзэж байна. Энэ бол манай Их Хурлын гишүүдийн тавьж байсан маш олон  удаагийн санал хүсэлтээс, өөрөөр хэлбэл их, дээд сургуулиудын тоог хоёр орон тоонд  оруулаад ирсэн байна гэж ойлгосон. Манай зарим Их Хурлын гишүүд бараг  200 сургуультай байна гэж яриад байдаг юм. Тэгэхээр энэ бол нэлээн эрэмбэлэгдээд, цэгцлэгдээд одоо  90-ээд сургууль үлдсэн юм байна гэж ойлгох ёстой ийм юм болж байна.

Дараа нь орон нутгийн мэргэжилтэй ажилтны хэрэгцээг хангах зорилгоор нутгийн захиргааны байгууллагаас дээд боловсролын сургалтын байгууллагын суралцагсдад зориулсан санхүүгийн дэмжлэгийг олгож болох бөгөөд энэхүү дэмжлэгийн төрөл, хэмжээ олгох нөхцөл журмыг аймгийн иргэдийн төлөөлөгчдийн Хурал тогтоож, тухайн жилийн төсөвт тусган, санхүүжүүлэх, аж ахуйн нэгж, төрийн бус байгууллага, иргэд болон сургалтын байгууллага тодорхой нөхцөл болзлыг хангасан суралцагсдад өөрийн нэрэмжит тэтгэлэг олгож болох зэрэг заалт байгааг дурдъя. Өөрөөр хэлбэл сум, орон нутагт мэргэжилтэй боловсон хүчний хэрэгцээ шаардлага дутагдалтай байна. Тийм учраас өөрсдөө захиалгаараа орон нутагтаа ажиллаж, амьдрах хүнээ сургасан тохиолдолд иргэдийн Хурлаараа шийдвэр гаргаад, сургалтын тэтгэлгийг нь төсвөөсөө гаргаж болох юм гэсэн заалт энд үлдэж байгаа юм.

Дараагийнх нь, дээд боловсролын сургалтын байгууллагад суралцагсдад санхүүгийн дэмжлэг олгох үйл ажиллагаа нь нээлттэй, ил тод байх, суралцагсдад улсын төсвөөс олгох сургалтын зээл нь хөнгөлөлттэй бөгөөд заавал эргэн төлөгдөх нөхцөлтэй байх бөгөөд суралцагсдад төрөөс санхүүгийн дэмжлэг олгох үйлчилгээг эрхлэн гүйцэтгэх байгууллага нь сургалтын төрийн сан гэдгийг тодорхойлж, суралцагчдад төрөөс олгосон санхүүгийн дэмжлэгийг чанартай боловсролд сонгон хэрэглэх боломж нь нээлттэй байх тухай заалт оруулж өгч байгаа юм.

Дараа нь, дээд боловсролын сургалтын байгууллага нь суралцагсдад улсын төсвөөс болон бусад эх үүсвэрээс олгох санхүүгийн дэмжлэгийн талаар болон хөдөлмөр эрхлэх асуудлаар мэдээлэл түгээх, суралцагчийн тэтгэлэг, сургалтын зээлийн гэрээг байгуулахад шаардагдах зөвлөгөө, лавлагаа, нотолгоо, мэдээлэл өгөх зэрэг үйлчилгээ үзүүлж, санхүүгийн дэмжлэгийг нэмэгдүүлэх хөтөлбөр, төсөл санаачлан хэрэгжүүлдэг байхаар заалт оруулж байгаа юм. Дээд боловсролын байгууллагад нь ийм тодорхой ачааллыг үүрэх ёстой гээд ийм бүтцийг бий болгооч гэсэн хуулийн төсөлдөө саналыг оруулж байгаа юм.

Дээд боловсролын санхүүжилт, суралцагчийн нийгмийн баталгааны тухай хуулийн 2012 оны 1 дүгээр сарын 1-ний өдрөөс эхлэн дагаж мөрдөх саналыг Байнгын хорооноос оруулж байна.

Чуулганы нэгдсэн хуралдааны анхны хэлэлцүүлгээр дэмжигдсэн саналуудыг төсөлд нэмж тусган, зүйл заалтын найруулгын болон техникийн шинжтэй зарим засварыг хийж, төслийг эцсийн хэлэлцүүлэгт бэлтгэсэн хувилбарыг та бүхэнд тарааж байгаа.

Ийм асуудал байна. Өмнө нь бид нар тэнд нэмэлт заалт оруулсан. Санаж байгаа байх 2003 онд байна уу даа, их, дээд сургуульд суралцаж байгаа оюутнуудын сургалтын төрийн сангийн зээлийг Засгийн газар шууд шийдвэр гаргаад цуцалж байсан. Одоо хэрвээ сургалтын тэтгэлгийн чөлөөлөх  тухай асуудал яригдах юм бол Улсын Их Хурлаас шийдвэр гаргах ёстой. Яагаад гэвэл их олон тэрбум төгрөгийн асуудал яригдаж байгаа учраас дангаараа Засгийн газар ийм шийдвэр гаргах нь буруу юм гэж үзээд, Төсвийн тухай хууль зөрчиж байна гэж үзээд Их Хурлаар эцсийн шийдвэрийг гаргах ёстой гэсэн санал оруулаад энд томъёоллоо бичээд, сая дэмжигдсэн байгаа. Ийм зарчмын асуудлууд  ер нь яригдсан.

Д.Очирбат: хэлэлцэж байгаа асуудалтай холбогдуулаад Баярсайхан, Тлейхан, Дондог гишүүд.

Ц.Баярсайхан: Төсөл санаачлагч хэлэлцэн баталж өгөхийг хичээнгүйлэн хүсье гэж болно. Байнгын хорооны дүгнэлтэд хичээнгүйлэн хүсье гэсэн үг байх шаардлагагүй байх гэж бодож байна.

Хоёрт нь,  8.3.1 дээр редакцийг ойлгомжтой болговол яасан юм бэ? Хичээлийн нэг жилд олгох үндэсний тэтгэлгийн доод хэмжээ нь 10 сарын хөдөлмөрийн хөлсний доод хэмжээний  50 хувьтай тэнцэх хэмжээтэй байна гэж. Энэ чинь ерөөсөө л хөдөлмөрийн хөлсний доод хэмжээг  5 дахин нэмэгдүүлсэнтэй тэнцүү байна. 10 сарын гэж том юм сонсогдоод  50 хувь гэхээр чинь  5 сарынх л байхгүй юу? тийм учраас хөдөлмөрийн хөлсний доод хэмжээг  5 дахин нэмэгдүүлсэнтэй тэнцүү байна. Ойлгомжтой шүү дээ, тоо бодох хэрэггүй, шууд ингээд тавъя.

Дээр нь, түрүүн Гончигдорж гишүүн бас хэлж байсан. Эргэн төлөгдөх нөхцөлтэй байна гэдгийг сая жаахан найруулчих шиг боллоо. Эргэн төлнө, энэ бол тодорхой байх ёстой гэсэн.  Тийм хоёр юмыг авбал яасан юм бэ? Саналын томъёолол биш, найруулга юм.

Д.Очирбат: Сая одоо энэ найруулга ч гэсэн, 10 сарын 50 хувьтай гэдгийг чинь бол саналын томъёолол оруулж ирж байж, санал хураана шүү дээ.

Ц.Баярсайхан: Найруулгаар л авчих л даа.  10 сарын хөдөлмөрийн хөлсний доод хэмжээний  50 хувьтай тэнцүү байна гэдэг чинь тоогоороо яг л хөдөлмөрийн хөлсний доод хэмжээг  5 дахин нэмэгдүүлсэнтэй тэнцүү байна.  Үүнийг хэн ч ойлгож байгаа биз дээ. 10 сар гэчихээр чинь юу болох вэ? гэхээр, магадгүй хөдөлмөрийн хөлсний доод хэмжээг янз бүрийн байдлаар нэмэгдүүлчихэж мэднэ шүү дээ. Эхний  хоёр улирал өнгөрч байтал 100 мянга байсныг чинь Засгийн газар  500 мянга болгочихвол  нөгөө 10 сар гэдэгтээ  эхний З сард нь тэд байна гэж дундчилах гээд баахан юм болно. Тэгэхээр  шууд л хөдөлмөрийн хөлсний доод хэмжээг 5 дахин нэмэгдүүлсэнтэй тэнцүү байна гэж. Энэ бол найруулга биш үү? 

Д.Очирбат: Энэ 8.3.1-тэй холбогдуулаад Засгийн газрын гишүүдийг дуудмаар байна. Хүрэлбаатар, Сангийн сайдыг. Яагаад гэвэл сая  Засгийн газрын танхим дээрээ хэлэлцэж байгаад Их Хурлын даргад  тодорхой санал оруулсан байна. Тийм учраас энэ хоёр сайдыг оруулж ирж, саналыг нь сонсох хэрэгтэй. Дууд даа.
Тэгэхдээ сая Их Хурлын даргаас үүнийг 8.3.1-тэй холбогдуулаад сайн  тодруулах үүрэг, чиг өгсөн байгаа. Үүнтэй холбогдуулаад саяны хоёр Засгийн газрын гишүүдийг дууд.
Д.Баттулга: Бид нар төслөө, энд найруулсан байна л даа. Энд гол санаа алдагдаагүй байж магадгүй. Ер нь оюутны тэтгэлгийг 12 сар биш,  10 сар болгоё. Хичээлийн  10 сар. Олгох хэмжээ нь хөдөлмөрийн хөлсний  доод хэмжээний 50 хувьтай тэнцэх хэмжээний тэтгэлгийг 1 сард олгоно. Түүнийгээ  10 сард олгоё гэсэн санаа. Одоо 5 сар гэхээр чинь наадах чинь нэгмөсөн өгөх гээд байгаа юм уу?  12 сардаа хуваагаад  сар болгон өгөх гээд байгааюм уу? эсхүл хичээлийн жилийн  10 сард нь өгөх гээд байгаа юм уу гэдэг нь ойлгомжгүй болчихоод байгаа юм. Хуулийн гол санаа бол сар болгон хөдөлмөрийн хөлсний  50 хувьтай тэнцэх хэмжээг өгье. Түүнийгээ 10 сард өгье гэсэн үг. Тэр санаагаар хуулийн төсөл ороод байгаа юм.

Д.Оюунхорол: Боловсролын хуулиар хичээлийн жилийн хугацаа 10 сар.
Д.Дондог: Тэгвэл  10 сарын турш, сар бүр хөдөлмөрийн хөлсний доод хэмжээний  50 хувьтай тэнцүү гээд.

Д.Очирбат:  10 сарын турш хөдөлмөрийн хөлсний доод хэмжээг 5 дахин үржүүлсэнтэй  . . . 
Д.Дондог: Би өнөөдрийн энэ санал хураалтын явцад ажиглагдсан нэг юмыг хэлэх гээд байна. Дэмбэрэл дарга З янзаар уншиж хураагаад байгаа юм. Сурагчид гээд баахан хураачихлаа, дунд нь ороод яваад байгаа шүү дээ. Суралцагчид гээд  тийм юм олгоно гээд. Дараагаар зарим юман  дээр нь суралцагсад, суралцагсдад гээд хоёр “д”-тэй олгоно гээд, үүнийгээ нэг болгохгүй бол утга агуулгын хувьд ч, найруулгын хувьд ч зохимжгүй болчихоод байна.  Би Байнгын хороон дээр 2-3 дахиа хэлж байна. Дэмбэрэл даргад манай Тамгын газрынхан сайн хэлэхгүй бол уншилтандаа дандаа буруу уншаад яваад байгаа. Тэгээд гарчихсан хойно маргаан үүсвэр уншихад ийм байсан байна, бичиг цаас ийм болоод гарчихсан байна. Энэ засагдсан байна гээд маргаан үүсэхийг үгүй гэхгүй санал зөндөө явж байна. Энэ чуулганы явцад гараад байгаа юм. Сурагчид гэдэг чинь их өөр ойлголт шүү дээ, дунд сургуулийнхыг бид нар сурагчид гэж ойлгоно. Суралцагчид гэдэг олон тоогоор явж байгаа юм. Тэд нарт юм олгох гэж байгаа бол ар талд нь –ад-  дагавар  залгаж заавал хэлэхгүй бол суралцагсад олгоно  гээд хоёр янзаар томъёолоод явсныг манай ажлын албаныхан нэг үг болгочихмоор юм байна шүү. Суралцагчид  олгох гээд байгаа юм уу? суралцагсдад олгох гээд байгаа юм уу? Энэ бичсэн юман дээр чинь ч хоёр ялгаатай юм байгаа, түүнийг анхаараарай.
Гончигдорж гишүүний хэлсэн саналыг, тэр эргэн төлнө гэдгээр шууд, нөхцөл гэхгүйгээр хаачихмаар юм байна. Төлөгдөнө гээд.

Д.Очирбат: Оюунхорол гишүүн сая суралцагчид, сурагчид гээд үүнийхээ юмыг сайн ялгаарай.

Хүрэлбаатар сайд орж ирсэн байна. Баярцогт сайд яасан бэ?  Энэ хуулийн 8.3.1-тэй холбогдуулаад Засгийн газрын гишүүдээс санал гарсан байна. Их Хурлын даргад түрүүн танилцуулаад, Их Хурлын дарга энэ дагуу дахин Байнгын хороон дээр лавлаж, тодотгож оруулж ир гэсэн учраас би сая хоёр сайдыг дуудаж байгаа юм. 

Хүрэлбаатар сайд аа, 8.3.1 дээр ямар асуудал байгаа юм бэ? 

Ч.Хүрэлбаатар: Энэ асуудал дээр Сангийн сайд болон бусад сайд нар санал солилцсон юм. 8.3.1 дээр хичнээн төгрөг гарах бол? олгох боломж нь юу байдаг бол? урьд нь Засгийн газрын мөрийн хөтөлбөрт орчихсон бусад арга хэмжээтэй зүйрлэвэл хэдийд байх бол гэдэг  талаар Засгийн газар дээр нэлээн нухацтай ярьж байгаад намар бид нар энэ асуудлаар эцсийн хариуг өгье гэсэн ийм л байр суурьтай байгаа юм.

Одоо бол бид мөнгө санхүүг хэлж мэдэхгүй байгаа юм. Боломж нь байгаа юу? үгүй юу гэдгийг би бас хэлж мэдэхгүй байгаа юм. Миний ойлгож байгаагаар энэ хамтраад засаг барьж байгаа хоёр улс төрийн хүчин бол Улсын Их Хурлын сонгуульд оролцохдоо нэлээд том том мөнгөний амлалт өгсөн. Тэгэхээр энэ ач холбогдлоо бид хэзээ хэрэгжүүлэх вэ? яахав гэдгээ эрэмбэлж байж, эцсийн хариуг 10 сард, намар өгсөн нь зүйтэй болов уу гэсэн байр суурьтай байгаа юм.
Д.Очирбат: Ажлын хэсэг дээр Хүрэлбаатар сайдын хэлсэнтэй холбогдуулаад гишүүдээс асууж тодруулах, лавлах зүйл байна уу? 

Д.Оюунхорол:  Ер нь энэ дээд боловсролын санхүүжилт, энэ тэтгэлгийн тухай хуулийг нэлээн удаан ярихдаа орж ирсэн байсан хуулин дээр бид нар нэлээн сайн ажилласан. 100 хувь, өөрөөр хэлбэл хөдөлмөрийн хөлсний доод хэмжээг бүтэн олгохоор орж ирсэн байсныг бид нар  50 хувь болгосон, нэгдүгээрт. Ингэж өөрөөр хэлбэл зардлыг 50 хувиар бууруулахаар тооцож оруулж байгаа юм. Хоёрдугаарт, ажлын хэсэг дээр бүх их, дээд сургуульд суралцаж байгаа оюутнуудад тэгш олгоё гэдэг зарчмыг бид нар ямар байдлаар авсан бэ гэвэл, аттестатчилагдсан, магадлан итгэмжлэгдсэн их, дээд сургуульд сурч байгаа оюутнуудад олгоё гэдэг өгүүлбэрийг оруулсан байгаа. 

Энэ нь өнөөдрийн 113 сургуулиас одоогийн байдлаар аттестатчилагдсан, магадлан итгэмжлэгдсэн  90 сургуульд сурч байгаа  140 гаруй мянган оюутны асуудал яригдах юмаа гэж ойлгож байгаа. 160 мянган оюутны 20 мянга нь магадлан итгэмжлэгдээгүй, стандарт шаардлага хангаагүй сургуульд сурч байгаа оюутан байна гэж үзэж байгаа юм.

Гуравдугаарт нь,  энэ сургуульд сурч байгаа оюутнуудын чанарын шаардлага хангасан оюутнуудад  2012 оны 1 дүгээр сарын 1-нээс энэ хуулийг мөрдье гэж бид хугацааг  хойш нь тавьж байгаа юм.  Өөрөөр хэлбэл бид нар, сургуулийн тоо  90 болж байна гэдэг нь хоёр оронтой тоо руу орж ирж байна, аттестатчилагдах юм байна, ер нь бас чанар, стандартын шаардлагыг хангуулах юм байна. нийгэмдээ  ч гэсэн цаанаа, хүүхдүүд, эцэг эхчүүд ч гэсэн өөрөөр хэлбэл хариуцлагатай, ухамсартай сонголт хийгээрэй гэдгийг энүүгээрээ хэлээд өгчихөж байгаа юм, энэ хууль гарахаар. Хууль бол гарсан өдрөөсөө хэрэгжихгүй ээ,  2012 оны 1 сарын 1-нээс  мөрдөнө гэж байгаа учраас Засгийн газар үүнд тааруулаад, тооцоо судалгаагаа хийгээд, ажлаа хийлгэх. Нөгөө талаас гэвэл Хүний хөгжил сангаас  115 тэрбум,  улсын төсвөөс 25 тэрбум төгрөг гарахаар ийм тооцоо манай Боловсрол, соёл, шинжлэх ухааны яам, ажлын хэсэгт орж ажиллаад бидэнд танилцуулсан байгаа. Тийм учраас энэ тооцоо судалгаан дээр нэлээн гайгүй, чамбай бид нар суусан.   Ингээд нийтдээ  улсын төсвөөс жилд дунджаар  25 тэрбум, хүний хөгжил сангаас 115,4 тэрбум төгрөг гарах юм. Хүний хөгжил сантай уяж байгаа нь нэгэнт гарч байгаа мөнгөө тэр хүүхдийн цалин хөлстэй нь уялдуулъя гэж үзэж байгаа юм. Улсын төсвөөс одоо ч гэсэн их, дээд сургуулиудын санхүүжилтэд нь зориулаад 30 тэрбум төгрөг гардаг. Үүнийг давхардуулахгүй байж олгохоор, өөрөөр хэлбэл төрийн албан хаагчийн нэг хүүхдийн сургалтын зардал гээд ингээд гардаг байсан зардлууд чинь өөрөө  30 тэрбум байсан, түүнийг бид нар 25,9 тэрбум төгрөг болгож бууруулаад орж ирж байгаа юм. Тийм учраас үүнийг явуулчих нь зүйтэй гэсэн тийм л саналтай байна.

Ч.Хүрэлбаатар: Би Нийгмийн бодлогын байнгын хорооны гишүүд  та бүгдэд хандаж хэлмээр байна. 
Засгийн газрын үйл ажиллагааны хөтөлбөр гээд батлагдсан хөтөлбөр байж байгаа. Үүний хэрэгжилтийн явцыг та бүгд дүгнэж үзэхдээ тааруухан байна  гэдэг зүйлээр Засгийн газрыг шүүмжилж байгаа. Засгийн газар яг түүнийг нь аваад үзэхээр үнэхээр олон зүйл байдаг. Хөрөнгө мөнгөнийх нь эх үүсвэр нь болохгүй, дутуу байгаа. Засгийн газрын зүгээс үүнийг чадах ядахаараа Засгийн газрын үйл ажиллагааны мөрийн хөтөлбөрийг хэрэгжүүлээд явж байгаа. Миний ойлгож байгаагаар бол энэ улс төрийн хоёр нам бол Улсын Их Хурлын сонгуульд орж ирээд, түүнтэйгээ нийцэж байгаа бүгдээрээ үйл ажиллагааныхаа мөрийн хөтөлбөрийг баталсан. Тэгэхээр бид та бүгдээс ганцхан л зүйл хүсч байна. Энэ тооцоог бид нар хийгээд, бусад арга хэмжээнүүдтэйгээ яаж уялдах юм бэ? мөнгө төгрөгөө яаж хуваарилах вэ гэдэг бололцоог олгож өгөөч ээ. Тийм учраас намар хүртэл хойшлуулж өгөөч гэдгийг би энд албан ёсоор та бүгдэд хэлж байна. Ямар шийдвэр гаргах нь та бүгдийг эрхийн асуудал.

Гэхдээ бид бүгд үүнийг хийхдээ үйл ажиллагааныхаа мөрийн хөтөлбөрүүдийг эрэмбэлээд, ач холбогдлоор нь хуваагаад, энэ нэг номер, энэ нь хоёр номер гэдэг зүйлээ гаргаад, ингэж байж бид нар дараагийнхыг нь шийдэхгүй бол үнэхээр чухал хэрэгтэй асуудал уу гэдгийг мэдэж байгаа юу гэвэл бид нар мэдэж байгаа. Тийм учраас ганцхан цаг хугацааны хувьд тийм бололцоо гаргаад өгөөч ээ гэдэг зүйлийг Байнгын хороонд тавьж байна. 

Д.Очирбат: Энэ асуудал аа юу? хуулиа юу? Ажлын хэсэг тооцоо хийсэн .  ..

Ч.Хүрэлбаатар: Очирбат гишүүн ээ, энэ тооцоогий нь би ойлгож байгаа, яг хийгдсэн байгаа. Гэтэл бүх юмнууд дээр чинь цаана нь адилхан тооцоо хийгдсэн байгаа. Ирж байгаа төсөв мөнгөнийх нь хэмжээ тааруу байна шүү дээ. Таван толгой нь батлагдах ч юм уу? үгүй ч юм уу? түүхийгээрээ болсон байна гээд тэнд сууж байгаа зарим хүн нь хэлчихсэн байгаа үед би бол үүнийг намар хийсэн нь зүйтэй гэж ойлгож байгаа. Бид нар бас байгаа юмыг бодитой байдлаар нь харж байж хийхгүй бол бүгдийг нь  2012 оны 1 сараас гээд байх юм бол дараа нь төсөв дээр орж ирэхэд илүү хүндрэлтэйгээр орж ирнэ. Эргээд бүх гал нь Засгийн газар дээр унах учраас  бид нар Засгийн газрын үйл ажиллагааны мөрийн хөтөлбөрийг хэрэгжүүлэхдээ олон олон мөнгө шаардсан арга хэмжээнүүд байгаа. Бүгдийг нь баталчихсан, бүгдийнх нь хууль эрх зүйн орчин бүрдчихсэн. Тэгэхээр энэ дээр нь ач холбогдлоор нь эрэмбэлээд, төсөв мөнгөнийх нь байдлыг тооцож гаргаад ирье, түүний дараагаар энэ асуудлыг эцэслэн шийдвэрлэж өгөөч гэдэг хүсэлтийг би гурав дахиа тавьж байна.
Д.Баттулга:  Би энэ дээр нэг зүйл хэлэх гэсэн юм. Төсөвт  100 гаруй тэрбум төгрөгийн дарамт учрахааргүй, тийм юм бол байхгүй.  Энэ 2011 оны төсөвт түрүүн Оюунхорол гишүүний хэлдгээр улсын төсвөөс 30 орчим тэрбум төгрөг боловсролын салбарт яг энэ чиглэлээр оюутнуудад зарцуулагдаж байгаа.  82,5 тэрбум төгрөг хүний хөгжил сангаас гарч байгаа, энэ онд.  Тийм учраас дараа жил 30 тэрбум төгрөг буурна.  5-6 тэрбумаар буурна, төсвөөс гардаг. Хүний хөгжил сангаас 110-аад тэрбум төгрөг гарахаар байгаа. Өөрөөр хэлбэл эндээс 20 гаруй тэрбум төгрөгийн асуудал төсөв дээр очно гэсэн үг. Энэ бол  төсвийн хүндрэлгүйгээр шийдчих ёстой, өнөөгийн төсөв ч гэсэн боломжтой ийм л асуудал. Тийм учраас энэ хуулийг явуулах нь зөв байх гэсэн ийм бодолтой байна. Одоо нэгэнт анхны хэлэлцүүлэг хийчихсэн хуулийг намар ч гэдэг юм уу, хойшлуулах нь өөрөө  зохимжгүй юм уу гэсэн ийм л бодолтой байна.

Д.Очирбат: Баярцогт яасан бэ?  Манай гишүүдээс өөр санал хэлэх хүн байна уу? 
Д.Оюунхорол: Засгийн газрын хуралдаанаар хэлэлцсэн тэмдэглэл байгаа шүү дээ. Энэ бол ингээд Улсын Их Хурлын нэгдсэн чуулганаар хэлэлцүүлээч гэсэн ийм дэмжсэн саналыг өгөөд, ажлын хэсэг байгуулагдаад Байнгын хороо ажилласан гэж бид нар ойлгож байгаа шүү дээ. Манай Засгийн газрын  2010 оны  10 сарын  13-ны өдрийн хуралдаанаараа  54 дүгээр тэмдэглэл хийгээд, бидэнд ирүүлсэн. Тэгээд энэ асуудал шийдэгдсэн.

Хоёрдугаарт,  энд жишээлбэл, оюутны байраар үйлчилнэ гээд нэлээн нарийн заалтууд оруулсан байна. Үүнийг төсөв дийлэхгүй байх гэсэн Засгийн газрын хуралдааны тэмдэглэлийг бид нар бас тооцож үзээд, оюутны байраар хангах гэдэг заалтуудыг нь хассан. Бид нар энэ асуудлууд дээрээ маш олон заалтуудыг нь хассан. Өөрөөр хэлбэл татварын тодорхой ачааллыг нэлээн задлах байдалтайгаар орж ирсэн, Татварын тухай хуультай холбоотой бүх заалтуудыг нь бид нар авч хаясан. Өөрөөр хэлбэл төсвийн орлого бүрдүүлэхэд татварын ямар нэг цоорхой гаргаад, аж ахуйн нэгж байгууллагын орлогын албан татварыг чөлөөлдөг заалтууд орчих юм бол төсөв бүрдэж чадахаа байчихнаа. Тийм учраас нэг том тогоондоо цуглуулж байгаад тараадаг тэр зарчмаараа яваг. Аж ахуйн нэгж тийм хүүхдийн сургалтын тэтгэлгийг даасан байна, түүнийх нь төлөө татвараас чөлөөлье гээд гаргах цоорхойг та бүхний хассаныг бид нар тооцож үзээд, энэ хуулийн заалтаас авч хаясан. Ингээд  Засгийн газрын өгсөн энэ тодорхой саналуудыг бид нар аваад, ажлын хэсэг дээр хасаад, өргөн барьсан Ерөнхийлөгийн Тамгын  газрын ажлын хэсгийн нөхдүүдтэй бид нар ярьж байгаад бүгдийг нь хассан. Одоо би бараг энд цоорхой их гайгүй үлдсэн гэж тооцож байгаа. Тийм учраас одоо хойш нь тавихаар, өөрөөр хэлбэл 9 сарын 1-нд хүүхэд хичээлд ирэхэд энэ нь шийдэгдсэн. Хэрэгжилт нь 12 сарын 1-нээс явах юм байна гэдгээрээ батлагдаад, бэлтгэл ажлаа Засгийн газар хэлэлцээд явчих нь зөв юм байна гэж ойлгож байгаа.

Ч.Хүрэлбаатар: Миний гарт бас энэ Засгийн газрын өгсөн санал байна л даа. Тэгэхээр Оюунхорол гишүүн сая хэлэхдээ  2012 оны 1 сарын 1-нээс хэрэгжүүлээд явна гэж. 2012 оны төсөв дээр сууж байж энэ нь хэрэгжинэ шүү дээ. Одоо батлах, намар батлах зарчмын ялгаагүй. Тэгээд бид нар 9 дүгээр заалтан дээр ингэж бичиж өгсөн л дөө. Хуулийг хэрэгжүүлэхэд жилд 100 тэрбум орчим төгрөгийг улсын төсвөөс нэмж гаргахаар тооцсон байх боловч ямар эх үүсвэрээс гарах нь тодорхойгүй байгаа тул тодруулах шаардлагатай байгаа гэдэг зүйлийг бид нар тавьсан. Энэ тодруулж байгаа байдал, асууж лавласан зүйл бол байхгүй шүү дээ. Тийм учраас үүнийгээ бид нар бусад арга хэмжээнүүдтэйгээ хэрхэн яаж уялдах вэ? нийтдээ төсвийнхөө хүрээнд бид нар харж байж энэ дээр эцсийн хариу хэзээнээс эхэлж явуулах вэ гэдэг дээр хариу өгмөөр байна. Цаг, хугацаа жаахан хэрэгтэй байна гэдэг ийм л тайлбар байгаа юм. 

Хууль дээр бид нар эргэлзээд юм уу, ингээд байгаа зүйл огтхон байхгүй байгаа гэдгийг бас хэлмээр байна. Зарчмын хувьд бүгдийг нь дэмжиж байгаа. Мөнгө төгрөгнийх нь хувьд бусад Засгийн газрын үйл ажиллагааныхаа хөтөлбөрүүдтэй хэрхэн яаж уялдах юм бэ? хэрхэн яаж эрэмбэлэгдэх вэ гэдэг асуудлууд дээр цаг хугацаа өгөөч гэж хэлж байгаа юм.
Д.Очирбат: Ажлын хэсгээс яг Засгийн газартай, яамтайгаа энэ хөрөнгө тооцооныхоо асуудлаар зөвшилцөж ярьсан зүйл байна уу? 

Д.Оюунхорол: Энэ ажлын хэсэгт Боловсрол, соёл, шинжлэх ухааны  сайд Отгонбаяр өөрөө орж байгаа. Төрийн нарийн бичгийн даргыг орлон гүйцэтгэж байгаа болон Санхүүгийн албаны дарга Наранцогт орж байгаа. Тэгээд энэ асуудлыг энэ тооцоо судалгааг манай Боловсрол, соёл, шинжлэх ухааны яам өөрөө гаргаж өгсөн. Би үүнийг Засгийн газрын гишүүний гаргаж өгч байгаа санал  гэж ойлгож байгаа.

Ер нь бид нар тэгээд юмыг хаа хаанаа бүрхэгдүүлж, хариуцлагагүй ханддагаа болимоор байна. Анхнаасаа ийм асуудлыг тооцоо судалгаа муутай байсан юм бол Засгийн газар яагаад энэ хуулийг дэмжээд Улсын Их Хуралд өргөн барьсан юм. Энэ тооцоо судалгаагаа хийж байж, дараа нь оруулж ирээ гээд Засгийн газар Улсын Их Хуралд өргөн барихгүй яасан юм бэ? Нүглийн нүдийг гурилаар хуурна гэдэг шиг асуудалд дандаа ингэж сонин сонин байдлаар хандаад, хүмүүсийн цаг барж, үрж, их ажил болгож, суулгаж тооцоо судалгаа хийлгэж, хийлгэчихээд, за одоо энэ чинь ер нь иймэрхүү юм шиг байна шүү гээд нэг юм яриад байгаа нь надад бол ойлгомжгүй л сонсогдож байна. Ер нь гарч байгаа зардал хөрөнгө нь өнөөдөр  Монголын өрх гэр бүлийг дэмжиж байгаа, оюутнуудын нийгмийн асуудлыг шийдвэрлэж байгаа их томоохон асуудал. Энд ямар нэг намчирхсан, хэн нэгэн улс төрч хаяг адрес өөр дээрээ зүүх шаардлагагүй гэж бодож байна би. Энэ бол өнөөдөр Монголын төр, Монголын хүүхэд, залуучуудын төлөө хийж байгаа оюуны асар том хөрөнгө оруулалт гэж ойлгож байгаа шүү дээ. Өрх гэрүүдийг дэмжиж байгаа, гэр бүлийг өнөөдөр энэ хүнд хэцүү байгаа үед нь бас дэмжиж байгаа өрхийн зардлыг хуваалцаж байгаа ийм тодорхой ач холбогдолтой санал, энэ асуудал шийдэгдэж байна гэж ойлгож байна. Засгийн газар өөрөө л дэмжиж оруулж ирсэн бол тэгээд үүнийгээ ямар нэг хэмжээгээр тооцоо судалгаагаа хийгээд ажиллах тийм цаг хугацаа байна шүү дээ.
Д.Очирбат: Сангийн сайдаас тодруулж, лавлах зүйл байна л даа.

Ө.Энхтүвшин: Бид нар энэ дээр нэлээн удаан ажилласан л даа. Ойлголцохгүй зүйл нэлээн байсан. Ерөнхийлөгчтэй ч уулзсан. Бүлэг дээрээ ч ярьсан, гишүүд ч ярьсан. Одоо бол үүнийгээ гаргая гэдэг дээр бүгд санал нийлж байгаа, зүйтэй боллоо. Өнөөдрийн гол хэлэлцүүлэг бол явж байна. Тэгээд яг төгсгөлийн шатанд ирээд байж байтал Засгийн газар маань ийм санал тавьж байдаг. Сая ажлын хэсгийн даргаас асуухаар ажлын хэсгийн дарга бол Отгонбаяр сайд болноо гэж хэлсээн, бид нар тооцоо судалгаа болноо гээд хэлчихсэн гэж. Хэрэг эрхлэхийн дарга үүнийг бид нар дахиж  нягтлах хэрэгтэй байнаа. Өмнө ч гэсэн үүнийгээ нягтлах ёстой гэсэн саналыг бид өгч байсан гэж байна. Тэгэхээр Отгонбаяр, Баярцогт сайд хоёрыг хоёулангий нь байлгаж байгаад асуумаар байна. Энэ чинь тэгээд дараа нь хэрэгжихгүй бол –өө бид нар санхүүгийн эх үүсвэр байхгүй гээд байхад Их Хурал хүчиндээд хууль баталчихсан. Тэр эх үүсвэрийг нь Их Хурал олж өгнө биз гээд суух нь л дээ. Тийм учраас хоёр сайдыг заавал сонсмоор байна. 

Ч.Хүрэлбаатар: Засгийн газар яг хуульд заасныхаа дагуу бид нар санал өгсөн. Санал өгөхдөө ийм тийм гээд 10 зүйлээр санал өгсөн. Энэ дээр 9 дүгээр заалтан дээрээ төсөв хөрөнгө дээр санхүүжилтийн эх үүсвэр нь тодорхойгүй байгаа тул зайлшгүй тодруулах шаардлагатай шүү гэдэг ийм саналыг өгсөн байгаа. Дахиж энэ асуудлаар Засгийн газар дээр яригдаагүй. Тийм учраас би Засгийн газрынхаа байр суурийг энэ дээр илэрхийлж байгаа юм. Саналаа л тодруулж хэлж байна. 
Засгийн газрын гишүүн хүн бол Засгийн газрын гаргасан шийдвэрийг л дагаж тэр хүрээнд ярих ёстой гэж би ойлгож байна.

Д.Очирбат: Үүнийг Сангийн сайд, Боловсролын сайдаас тодруулах шаардлага байна гэж үзэж байна.
Ч.Хүрэлбаатар: Угаасаа  1 сарын 1-нээс гэж байгаа юм байна шүү дээ. Тэгэхээр одоо 9 сарын 1-нээс тэртэй тэргүй хэрэгжихгүй. Бид нар намар энэ дээр тооцоо, судалгаагаа хийчихье гэдэг л зүйлийг та бүгдэд тавьж байна. Зарчмын юу ч өөрчлөгдөхгүйгээр орж ирж байгаа юм.

Д.Оюунхорол: Би бол Хүрэлбаатар дарга аа ингэж ойлгож байна. 2012 оны 1 сарын 1-нээс энэ хууль үйлчилнэ гээд гаргачихаар та нар гэрийн даалгавраа аваад Улсын Их Хурлаас баталсан энэ хуулийг хэрэгжүүлэх тооцоо судалгаагаа хийгээд л явж байна биз дээ. Энэ чинь гэрийн даалгавар өгөгдөнө гэсэн үг шүү дээ. Одоо батлаад, маргааш хэрэгжүүлэх тухай яриагүй. Ингээд л явчихбал болно шүү дээ гэж бодож байна.

Ч.Хүрэлбаатар: Төсөв, хөрөнгө мөнгөний асуудлыг зайлшгүй тодруулж, хэр хэмжээнд яах юм бэ? Засгийн газрын бусад үйл ажиллагааныхаа хөтөлбөрүүдтэй яаж нийцэж, яаж эрэмбэлэгдэж явах талаар бид нар зайлшгүй ярих ёстой болов уу гэж бодож байна. 

Д.Оюунхорол: Бид нар энэ хуулин дотор  тодорхой нэг заалтыг оруулсан байгаа. Ер нь Засгийн газар журам гаргаж, зарим асуудлуудаа шийдвэрлэнэ гэдгийг энэ хууль дотор заагаад өгчихсөн. Өөрөөр хэлбэл магадгүй та нар өнөөдрийн төсөв хөрөнгө мөнгөний боломж шаардлага гарахгүй байнаа. 50 хувьд нь тэнцэх хэмжээний тэтгэлгийг бас олгож чадахгүй байнаа гэх тохиолдол гарч магадгүй л дээ. Тэгвэл та нар тэр асуудлаа Засгийн газар дээрээ  яриад, дахиад нэмэлт оруулаад  ч юм уу шийдэх боломж нь нээлттэй үлдэж байгаа шүү дээ. Ер нь тийм боломжуудыг үлдээсэн.
Ч.Хүрэлбаатар: Түүнийг нь нээлттэй хийе гэсэн хувилбараар оруулаад батлаад өгчихвөл болж байна.

Д.Очирбат: Гишүүд ээ дууд. 

Д.Баттулга: Би түрүүн хэлсэн, төсөвт тодорхой хэмжээний, ихээхэн хэмжээний дарамт учрахгүй гэдгийг түрүүн тайлбарласан. Одоо  намрын  асуудал яригдаж байх шиг байна. Намар энэ асуудлыг ярина гэх юм бол хэтэрхий оройтно. Бүгдээрээ Төсвийн тухай хуулийг мэдэж байгаа байх. Их Хурал  10 сарын эхээр  нээгдэнэ. Их Хурлыг нээгдмэгц  2012 оны төсвийг өргөн барьдаг. Их Хурал үүнийг  12 сарын 1-ний дотор хэлэлцэх учиртай. Тийм учраас хэрвээ энэ хууль одоо батлагдах юм бол Сангийн яам 8 сарын дундаас эхлээд төсвөө базаж авдаг,  9 сардаа төсвөө нэгтгээд  10 сардаа Их Хуралд өргөн барьдаг. Тийм учраас энэ хууль эсхүл одоо хэлэлцэгдээд батлагдах ёстой, эс тэгвээс 2012 оны төсөвт тодорхой санал намар яригдахад аль хэдийн оройтсон байна гэж ойлгож байна. Тийм учраас энэ асуудал яг одоо хэлэлцээд, батлагдвал батлагдаад явах нь цаашаа зөв байхаа гэж бодож байна.
Хүрэлбаатар сайд аа, намар тийшээ Их Хурал хуралдахад хамт өргөн барина шүү дээ. Тооцоогоо 8-9 сардаа хийгээд, Их Хуралд  2012 оны төсвийг  10 сард өргөн барина шүү дээ.10 сарын 1-нд өргөн барьдаг санагдаж байна. Тийм учраас намар ярих асуудал тэр үед энэ асуудал яригдах нь аль хэдийн оройтсон байна гэж хэлэх байна.

Ч.Хүрэлбаатар:  12 сарын 1-нд төсөв батлагдахад  Улсын Их Хурал өөрийнхөө бүрэн эрхийнхээ хүрээнд хууль баталж, юу тусгах нь нээлттэй л байдаг. 

Д.Очирбат: Энэ дээр Сангийн сайдыг оруулж ирж асууя. Ер нь Засгийн газрын оруулж ирж байгаа саналыг Байнгын хороон дээр авч үзэх талтай. 
Баярцогт сайдыг иртэл энэ асуудлаа түр хойшлуулъя.

Нээлттэй орхиё.

Өөр асуудал, Тлейхан гишүүн.

А.Тлейхан: Энэ 8.3.3 дугаар заалтан дээр тодруулж, нэгдсэн ойлголттой болох нь зүйтэй гэж үзэж байгаа юм. 6 сарын 15-ны өдрийн Байнгын хорооны хурлаар энэ асуудал орсон. Тэр хурал дээр ажлын хэсгээс төслийн сурлагын өндөр амжилт гарган суралцаж буй суралцагчид, тодорхой шалгуур хангасан дээд боловсролын сургалтын байгууллагад болон Засгийн газраас тодорхойлсон эрэлт ихтэй мэргэжлээр суралцагчдад урамшууллын тэтгэлэг олгоно гэсэн 8.3.3 дахь заалтыг хасъя гэж ажлын хэсгээс орж ирсэн. Бид санал гаргаж байгаад, санал хураалт явуулаад хасахгүй гэж 10  хүн оролцоод, нэг хүн дэмжээд, бусад нь дэмжээгүй, энэ санал дэмжигдээгүй юм.

Тэгээд 8.3.3 дахь заалт хэвээр үлдэнэ гэсэн ийм протокол гарсан юм. Энэ протоколын хуулбар надад байна.  Гэтэл өнөөдөр нэгдсэн чуулганд орохдоо үүнийг будилуулж, Их Хурлын ажлын хэсгийн тэр хуулийн хэлтсийнхэн энэ саналыг Байнгын хороо дэмжээгүй мэтээр оруулж будилуулсан.  Тэгэхдээ дэмжээгүй гэдгээр санал хураагдаж, олонхи нь хүлээж авах боломжгүй гэж энэ санал боссон гэх юм уу? ингэж үзэж байгаа юм. Тийм учраас энэ эцсийн хэлэлцүүлэгт орж ирэхдээ тараасан материал дотор 8.3.3-ыг хассанаар оруулж ирсэн юм байна.   Үүнийгээ залруулж  8.3.3 гэдэг заалт анхны төслөөр нь үлдэнэ гэсэн ийм  ойлголттой энэ хурал дээр нэгдсэн ойлголтонд хүрч, үүнийг баталгаажуулж өгөөч ээ. Үүнийг нэгдсэн хуралдаанд орох Байнгын хорооны дүгнэлтэд оруулж өгөөч, протоколд оруулж өгөөч гэж хүсмээр байгаа юм.

Д.Очирбат: Сая чуулган дээр яах аргагүй энэ асуудал яваад, энэ асуудал маань уначихлаа. Тэгэхээр Тлейхан гишүүний тавьж байгаа асуудлыг Байнгын хороон дээр гуравны хоёроор босгоод дахиж чуулганд эцсийн хэлэлцүүлэгт оруулж болох талтай.  Тийм учраас Байнгын хороогоор дахиж санал хурааж болно. 

Гишүүдээ дууд.

С.Эрдэнэ: Наана чинь ойлголтын зөрүү байгаад байгаа юм биш үү? Очирбат дарга аа. Түрүүн бид нар ярьсан шүү дээ. Тэгээд нэгэнт чуулган дээр одоо хураах гээд байгаа санал чинь босоод дэмжигдсэн санал шүү дээ, дахиж санал хураах хэрэг байгаа юм уу? тийм ойлголтоороо ороод явчихаж болдоггүй юм уу? 

Д.Очирбат: Ойлголтоороо орж явна гэдэг бас хүнд л дээ.  Байнгын хорооны, Тамгын газрын хуулийн зөвлөх яг энэ асуудлаар дахиж орж ирэх ёстой байр сууринаас хандаад байгаа.

С.Эрдэнэ: Энэ чинь буруу шүү дээ. Тамгын газар чинь өөрөө ойлголтын зөрүүтэй байгаад байгаа юм биш үү.

Д.Очирбат: Бид нар гишүүд өөрсдөө ойлголтоороо зохицсон тэр юмаараа орчихъё гэж хэлж бас болно. Гэхдээ энэ чинь дараа нь асуудал үүснэ. Тийм учраас Байнгын хороон дээрээ . . . 

А.Тлейхан: Би нэг тодруулж асууя. Энэ дэмжигдсэн саналыг дэмжигдээгүй гэж нэгдсэн хуралдаанд оруулсан хариуцлагыг хэн хүлээх вэ? хэн гэдэг хүн байна вэ? түүнийг нь надад олж өгөөч. Протокол нь байна. Дэмжигдсэн саналыг дэмжигдээгүй гэж оруулж ирсэн буруутан хэн байгааг хэлж өгөөч.

Д.Очирбат: Чуулганд танилцуулсан Оюунхоролын уншсан  танилцуулгыг аваад ир дээ.
С.Эрдэнэ: Энэ 8.3.3 дахь заалт чинь хэвээр үлдэнэ гэсэн үг шүү дээ. Үүнийг одоо санал хураахаар чинь эсрэгээрээ унах юм биш үү. Үүний хариуцлагыг хэн хүлээх юм бэ? тэгээд. Хэвээр үлдэнэ гэсэн үг гэж байна. 

8.3.3 дахь заалт хэвээр үлдэж байгаа шүү дээ.

Д.Очирбат: Ийм л юм байна л даа. Тлейхан гишүүн ээ. Энэ санал дүгнэлтэндээ орж ирсэн санал чинь, уншсан тайлбар чинь, дүгнэлт чинь  тэтгэлэг олгоно гэсэн 8.3.3 дахь заалтыг хасах саналыг Байнгын хорооны хуралдаанд оролцсон гишүүдийн олонхи нь дэмжээгүй болно гэсэн байна. Тэгээд дараа нь би таны асуултад хариулж, тайлбар өгөхдөө, энэ бол дэмжээгүй байна. Их Хурал үүнийгээ дэмжээд, энэ Байнгын хорооны саналыг дэмжээд гараад ирэхэд энэ чинь үлдэнэ гэж тайлбар өгсөн. 

С.Эрдэнэ: Бишээ, буруу тайлбарлаад байх юм.

Д.Очирбат: Тэгсэн байхгүй юу? тэгэхээр сая гишүүд санал өгч, коноп дарахдаа эсрэгээр нь ойлгоод, үүнийг дэмжээгүй унагачихгүй юу? Байнгын хорооны саналыг дэмжээгүй унагачихсан. Эсрэг саналд нь хэдэн гишүүн өглөө, дийлэнх олонхи нь өгчихсөн. 

Энэ чинь өөрөө Байнгын хорооны хуралдаанд оролцсон гишүүдийн олонхи нь энэ саналыг дэмжээгүй, хасъя гээд.

С.Эрдэнэ: Байнгын хороо дэмжээгүй саналыг чуулган хүлээж аваагүй л байхгүй юу? тэгээд наадах чинь хэвээрээ үлдэж байгаа. Яаж тайлбарлаад байна вэ? 3-4 гишүүн санал нэгдээд байхад чинь.

Д.Очирбат: Хасах саналыг Байнгын хорооны хуралд оролцсон гишүүд дэмжээгүй. 

С.Эрдэнэ: Тэгэхээр энэ санал дэмжигдсэнгүй. Тэгэхээр чинь 8.3.3 дахь заалт чинь хэвээр үлддэг юм байгаа биз дээ.

Д.Очирбат: тэгээд Байнгын хороо Их Хурал дээрээ санал хураалгасан чинь Байнгын хорооны саналыг чуулган дэмжээгүй.

С.Эрдэнэ: Байнгын хорооны саналыг чуулган хүлээж аваагүй. Тэгэхээр чуулган дээр хүлээж аваагүй бол 8.3.3 дахь заалт  чинь хэвээрээ үлдэж байгаа юм.

Д.Очирбат: Тэгэхээр 8.3.3 дахь заалтыг Байнгын хороонд орж ирэхдээ хасах гээд ороод ирсэн.

С.Эрдэнэ: Байнгын хороо чинь харин түүнийг дэмжээгүй унагачихгүй юу? Тэгээд дэмжээгүй унагачихныг чинь чуулган бас дэмжээгүй байхгүй юу?  Тэгэхээр чинь энэ хэвээрээ  үлдэнэ.

Д.Дондог: Энэ ийм юм болчихоод байна. Ажлын хэсгээс энэ саналыг хасъя гээд санал ороод ирсэн Байнгын хороон дээр, бүгдээрээ мэдэж байгаа.  Өргөн барьсан төсөлд байгаа саналыг хасъя гээд ороод ирсэн. Тэгээд Тлейхан гишүүн бол хасахгүй гэж санал гаргаад, тэгээд бид нар ажлын хэсгийн саналаараа хураагаад энэ саналыг хасна гэдэг санал нь Байнгын хороон дээр дэмжигдээгүй. Тэгээд дэмжигдээгүй санал гэж бичээд Их Хурал дээр өнөөдөр ороод ирж. Түүнийг нь аваачаад бид нар босгож байна гээд дэмжсэн чинь энэ санал бүр байхгүй болчихож байгаа юм байна. Тэгэхээр зэрэг заавал гуравны хоёроор үүнийг бий болгож оруулахаас өөр аргагүй.

Одоо санал хураагаад баталгаажуулаад явчих, өөр яриа байхгүй.

П.Алтангэрэл: Очирбат дарга аа, одоо энэ байна, хэвээр үлдэнэ гэдгээр санал хураагаад үлдээгээд явчихъя, өөр юм байхгүй шүү дээ.

Д.Дондог: Тэгэхдээ хасагдсан саналыг гуравны хоёроор оруулж ирж байна гэдэг томъёололтой явахгүй бас болохгүй. 

С.Эрдэнэ: Очирбат дарга аа, хурал, чуулганаа бодоод, түргэн явуулах үүднээс хэдүүлээ энэ зөвшилцлөөр энэ асуудлыг гуравны хоёроор үлдээе гээд санал хураагаад явъя.

А.Тлейхан: Тэгэхдээ энэ дээр дэмжсэн саналыг дэмжээгүй гэж оруулж байгаа хариуцлагагүй хүн хэн бэ? Энэ дээр заавал арга хэмжээ авах ёстой шүү, ингэж төрийн ажлыг будилуулж болохгүй шүү дээ.

Д.Очирбат: Түрүүний Засгийн газрын оруулж ирсэн саналтай холбогдуулаад Баярцогт сайд өөрөө орж ирсэн байна. Тэгэхээр сая Хүрэлбаатар сайдын ярьсан Засгийн газрын байр суурьтай холбогдуулж, таны байр суурийг сонсох гэж дуудсан юм.
С.Баярцогт: Засгийн газар дээр үүнийг нягтал гэсэн, тэгээд бид нар одоо байгаа үр дүнгий нь нягталсан. Энэ хууль батлагдсанаар өдрийн ангийн оюутнуудыг хамруулъя гэвэл 106 тэрбум төгрөг,  төрийн сургуулийн оюутнуудыг хамруулъя гэвэл  65 мянган тэрбум төгрөг, орой, эчнээ ангийнхныг хамруулах юм бол 170 тэрбум төгрөг болохоор байгаа юм.  Тэгээд энэ тооцоонуудыг аваад үзэхэд,  2012 оноос хэрэгжүүлэхэд  асуудалгүй гэж үзэж байгаа юм. Яагаад гэвэл  2012 оны 6 сар гэхэд Хүний хөгжил сангийн бэлэн мөнгөний тараалт дуусна.  Тэгээд цаашдаа хувьцааны ногдол ашгаа авдаг болно. Төсөв дээр ирэх дарамт багасна. Тийм учраас үүнийг ямар нэгэн байдлаар хэрэгжүүлэхэд 2011 ондоо биш, 2012 оныхоо 9 сараас эхлээд, эсхүл  2013 оны 1 сарын 1-нээс гээд хэрэгжүүлэх юм бол асуудал гарахгүй гэж ингэж ойлгож байгаа юм. Тэгэхгүй  2012 оныхоо 1 сарын 1-нээс хэрэгжүүлэх юм бол тодорхой хэмжээний хүндрэл гарна. Түүнээс 2012 оны 9 сараас, одоо хууль батлагдана шүү дээ. Тэгээд дараа жилийнхээ элсэлтээс эхлээд явах юм бол асуудал гарахгүй гэсэн ийм л байр суурьтай байгаа юм.
Д.Оюунхорол: Баярлалаа. Баярцогт сайдаас хоёр юм тодруулъя. Бид нар ажлын хэсэг бас таньтай санал нэгтэй байна. Ер нь нэлээн зохицуулалт хийсэн. Таны саяны хэлдэг шиг тийм эчнээ, орой ангийнханд олгоно гэж бид нар хуулиндаа оруулаагүй. Тэр оруулж ирсэн саналыг хассан. Ерөөсөө л өдрийн ангид суралцаж байгаа оюутнуудад 10 сарын хугацаанд сар бүр хөдөлмөрийн хөлсний доод хэмжээний 50 хувьтай тэнцэх хэмжээний тэтгэлгийг олгоё гэж хуульчилж байгаа юм. Тэгээд хэрэгжих хугацаагаа бид нар  2012 оны 1 сарын 1-нээс эхэлж дагаж мөрдье гэж оруулж ирж байгаа юм. Хугацааны хувьд бид нар энд санал хураагаад ярилцаж болох юм байна. 2012 он гэж бид нар санал оруулж ирж байгаа юм. Одоо хууль батлагдана. Гэхдээ  2012 оноос хэрэгжүүлье гэж. Хугацаагаа  1 сарын 1-нээс гэх юм уу? хэдэн гэхийгээ ярилцаж байгаад.

С.Баярцогт: 2012 оны 9 сарын 1-нээс гэх юм бол ямар ч хүндрэл байхгүй. Яагаад гэвэл бид нар  2012 оны 6 сар гэхэд Хүний хөгжил сангийн мөнгийг өгч дуусаад, бэлэн мөнгөний дарамт байхгүй болчихно. Тийм учраас энэ дээр асуудал гарахгүй. Тэр битгий хэл тэр орой, эчнээ ангийнхныг ч оруулж болно.

Д.Оюунхорол: Үүнийгээ бид нар харин  Байнгын хороон дээрээ ярьж байгаад шийдчихэж болох юм байна шүү дээ. Орой, эчнээ байхгүй.

Баярцогт сайд сая нэг тайлбар хийж байна. Төрийн өмчийн сургуульд хамрагдана гэсэн заалт сая Баярцогт сайд та ярьж байна шүү.  Та хоёрдугаарт нь, сая Төрийн өмчийн сургуульд хамрагдана гэж ярьж байна. Тийм юм байхгүй. Бид нар бүх оюутнуудыг хамруулахдаа магадлан итгэмжлэгдсэн, аттестатчилалд орсон их, дээд сургуульд сурч байгаа оюутнууд хамрагдана гэж үзэж байгаа. Одоогийн байдлаар  90 сургууль энэ аттестатчилалд хамрагдсан байна гэж үзэж байна. Энд өнөөдөр  140 мянган оюутан сурч байгаа юм байна гэж тооцож байна. Монгол Улсын хэмжээнд  160 мянган оюутан байна.  20 мянга нь баталгаагүй,  аттестатчилагдаагүй сургуульд суралцаж байна гэж ойлгоорой.  Тэгэхээр ингэж тооцоод, хугацааны хувьд 9 сарын 1 гэж байж болох л байх.

С.Эрдэнэ: Оройн болон эчнээ ангийн оюутнуудыг оруулахгүйгээр  105 тэрбум гэж байгаа учраас 2012 оны 1 сарын 1-нээс эхлээд тооцоод явчих боломжтой юм байна шүү дээ, дундуур нь.  Хэрвээ эчнээ, орой ангийнхныг оруулахаар  170 тэрбум болчихоод байгаа юм байна. Тэгэх юм бол 9 сарын 1 гээд байгаа юм байна. Тэгэхээр зэрэг орой, эчнээгээ больчихвол зөвхөн өдрийн ангийн оюутнууд, тэгэхдээ нэг юман дээр би Оюунхорол гишүүнтэй санал нэг байна. Тэр төрийн, хувийн гэж аль нэг хэвшлийг ялгадгаа ер нь болимоор байгаа юм, аль ч түвшиндээ.  Магадлан итгэмжлэгдсэн л бол тэр хувийнх байна уу? төрийнх байна уу? хамаагүй. Яг энэ байдлаар явмаар байна. Цаашдаа ингэж бүх юман дээр эмнэлгийн байгууллага, ерөнхий боловсролын сургууль, цэцэрлэг аль ч түвшинд энэ асуудлыг барихгүй бол энэ өмчийн хэлбэрээр ялгадаг асуудлаа би Баярцогт сайдыг байгаа дээр цаашдаа болиоч гэж хэлмээр байна.
Д.Оюунхорол: Тэгвэл Баярцогт сайд аа, одоо өдрийн ангийн бакалавраар сурч байгаа оюутнууддаа өмчийн хэлбэрийг харгалзахгүйгээр олгоно гэж үзэх юм бол 103 тэрбум төгрөг ойролцоогоор . . . 
Д.Очирбат: Хүрэлбаатар сайдыг, Отгонбаяр сайдтай нь дууд даа.

С.Баярцогт: Гишүүд миний хэлж байгаа тайлбарыг буруу сонсоод байна. Өөр өөрийнхөө хүсч байгаагаар сонсоод байна. Би бол зөвхөн төрийнхийг оруулъя гэж хэлээгүй шүү дээ. Би судалгаагаараа ийм дүнгүүд гарч байна гэсэн судалгааг хэлсэн. Хууль бол төр, хувийн хэвшилд хамаарахгүйгээр жигд үйлчилнэ. Ерөнхийлөгчөөс өргөн барьсан хууль чинь тийм байгаа. Би бол тооцоо хийж гаргаж ирж байгаагаа хэлж байгаа юм. Судалгаагаа хэлсэн шүү дээ.  Ер нь цаашдаа орой, эчнээг ч болгож болно. Яагаад гэвэл тэр нь өөрөө бага байгаа юм. Ер нь  би бас Ерөнхийлөгчийн Тамгын газрынхантай ярилаа. Одоо ярьж байгаад жилд олгогдох мөнгөний хэмжээ бол 105 тэрбум гэж гараад байгаа юм. Тэгэхдээ хоёрдугаар семестрийнх нь хэрэглэх юм бол энэ чинь 50 тэрбум болох юм. Тэгээд  2012 онд гэхэд зөвхөн  50 тэрбум төгрөгийн асуудал яригдаад байгаа юм. Тэгэхээр 2012 оны 1 сарын 1-нээс хэрэгжүүлэх бололцоотой юм байна гэж харагдаж байгаа юм.
2012 оны 9 сарын 1-нээс хэрэгжүүлэх юм бол бүр ямар ч асуудал байхгүй. Яагаад гэвэл бэлэн мөнгө нь байхгүй,  805 тэрбум төгрөгийн даралт чинь төсөв дээр байхгүй болчихно. Тэгэх юм бол энэ дээр ямар ч асуудал байхгүй. Тэгээд одоо би төсөл санаачлагчтай ойлголцлоо. 2012 оны 1 сарын 1-нээс гэж ойлгож байгаа. Энэ нь ойролцоогоор тал мөнгө нь юм байна. Ойролцоогоор  52,5 тэрбум төгрөгийн асуудал байна гэж ингэж ойлгож байна.


Д.Очирбат: Сая Хүрэлбаатар орж ирээд их өөр юм яриад . . .


Ч.Сайханбилэг: Очирбат дарга аа, энэ Засгийн чинь мөнгө санхүүгийнх нь асуудал дээр Сангийн сайд төлөөлдөг юм уу? Хэрэг эрхлэх газрын дарга төлөөлдөг юм уу? 


Боловсролын сайд, Сангийн сайд хоёр байхад л болно шүү дээ. 


Д.Очирбат: Энэ маргаантай асуудлаа шийдээд ороод ир, ажлын хэсэг. Тэгээд Байнгын хороон дээрээ орж ир. 


С.Эрдэнэ: Одоо Очирбат дарга аа, энэ чуулганаа хурдан хаая л даа.


Ч.Сайханбилэг: Хэрэг эрхлэх газрын даргыг та дуудаад байдаг нь ямар учиртай юм бэ?  


Д.Очирбат: Гишүүдээ дууд. Ажлын хэсэг яг энэ асуудлаа цэгцлээд, Байнгын хорооны гишүүдэд оруулж ир. Сая жишээлбэл Хүрэлбаатар асуудлыг оруулж ирж тавиад,  . . . Засгийн газартайгаа та нар бүгдээрээ ярьж байгаад наад асуудлаа шийдээд ороод ир. Түүний дараагаар Байнгын хороон дээр асуудлыг шийдье. 5 минутын завсарлага өгье.

Д.Оюунхорол: Очирбат дарга аа, тийм юм байхгүй. Энэ хурал дэгээрээ явах ёстой шүү. Засгийн газрын нэг гишүүн орж ирээд,  ажлын хэсгийн, Байнгын хорооны саналыг будаа болгоод гардаг тийм жишиг ер нь байдаггүй. Тийм учраас тэр хүн саналаа хэллээ. Энэ Байнгын хороо хуралдаад ажлын хэсгийнхээ саналаар санал хураа. Бид нар ажлын хэсэг саналаа оруулж байна. Яагаад ийм процедураар явахгүй, тэнд өөр, хөндлөнгийн юм яриад байгаа юм бэ?  Тийм юм байхгүй. Одоо та саналаа хураа.


Д.Очирбат: Боловсролын сайдыг дахиад дууд.  Зөрүүтэй асуудлуудаа нэгтгэ. 


С.Эрдэнэ: Очирбат дарга аа, нэг юмыг анхаар л даа. Манай Байнгын хороо чинь Их Хурлын Байнгын хороо юм уу? Засгийн газрын Байнгын хороо юм уу? 


Д.Очирбат: Байнгын хорооны хурал хуралдаад хурдан яваасай гэдгийг би ойлгож байна.  Зөрүүтэй орж ирсэн саналуудаа нэгтгээд ороод ирээ л гэж байна.


С.Эрдэнэ: Наана чинь ямар ч асуудал алга байна шүү дээ.


Д.Оюунхорол: Очирбат дарга аа, ажлын хэсгийн санал  100 хувь нэг байгаа. Бид нар саналаа сая уншсан.


Ч.Сайханбилэг: Оюутны цалингийн асуудлаар Батлан хамгаалах сайдын байр суурийг тэгвэл сонсъё. Батлан хамгаалахын сайд нь яривал тэгвэл. Тийм юм яриад байна шүү дээ, та боль л доо.


Д.Очирбат: Хүрэлбаатар сайд өөрөө орж ирж . . . 


Ч.Сайханбилэг: Байгаль орчны сайдыг бас дууд, Зам тээврийг дууд, оюутны цалин тэтгэмж дээр.


Д.Очирбат: Засгийн газар энэ асуудлаар Их Хурлын даргад хандсан юм байна. Энэ дагуу Их Хурлын дарга Байнгын хорооны хурал хуралдахдаа энэ асуудлыг нэгтгэж, цэгцэлж оруулж ирэх ёстой шүү гэж үүрэг даалгавар өгчээ. Тийм учраас би энэ улсуудаас 2-З-аас нь асууж байгаа юм. 


Засгийн газар Ерөнхий сайдтай, ажлын хэсэг энэ олон зөрүүтэй саналуудаа нэгтгэж оруулж ир.


Д.Оюунхорол: Тийм юм байхгүй ээ. Гэрийн даалгавраа Засгийн газарт өгнө шүү. Тийм юм байхгүй.  Засгийн газрын гишүүн, сайд байдаг гишүүний үг илүү хүчтэй байдаг гэж бодож байгаа юм уу? үгүй шүү, тийм юм байхгүй.  Ажлын хэсэг, Байнгын хороотой илүү үнэтэй санал гаргана шүү.


Ч.Сайханбилэг: Ажлын хэсэг дээр чинь маргаан алга, Засаг дээр маргаан байхгүй байна.  Яагаад Нийгмийн бодлогын байнгын хорооны дарга нийгмийн энэ асуудлаа эсэргүүцээд байгааг ойлгохгүй байна.


Ц.Дашдорж: Засгийн газар байр сууриа хэлчихлээ. Одоо бид нар саналаа хураагаад нэг тийш нь хагалаад явъя. Тэгээд л боллоо.


Д.Очирбат: Оруулж ирсэн Хүрэлбаатараар нь дахиад оруулаад ир.


Ерөнхий сайдтай, Засгийн газар өөрөө саналаа нэгтгээд ороод ир.


Ч.Сайханбилэг: Энэ танхим дотор байгаа бүх хүмүүсийн санал нэгдсэн. Ганцхан та эсрэг байгаад байна шүү дээ. Тэгээд наад юм чинь гацаад байна боль л доо.


Д.Оюунхорол: Очирбат дарга аа, Хүрэлбаатар сайд бол саналаа танилцуулсан. Бид нар хурлынхаа дэгийн дагуу процедураараа манай ажлын хэсэг Байнгын хороондоо саналаа оруулаад тэгээд санал хураалгах ёстой.


Д.Очирбат: Би наадахыг чинь ойлгож байна. Хамгийн гол нь  оруулж ирсэн сайд нар, Хүрэлбаатар сайд нь өөрөө Их Хурлын даргад асуудал тавьжээ. Их Хурлын даргаас энэ саналаа нэгтгээд ороод ирээ гэж, Байнгын хороон дээр хэлсэн учраас Хүрэлбаатар  өөрөө орж ирж, танилцуулсан. Тэгээд Баярцогттой, Хүрэлбаатар өөрсдөө оруулж ирсэн саналаа нэгтгээд оруулаад ирээ л гэж байгаа. Түүнээс ерөөсөө эсэргүүцсэн, үүнийг хойшлуулсан асуудал байхгүй. 


С.Эрдэнэ: Ажлын хэсэг саналаа оруулж байна,  Байнгын хорооны гишүүд чинь шаардлага тавьж байна. Чи Байнгын хорооны гишүүдээс чинь илүү чамд үнэтэй Засгийн газрын гишүүн гэж юу байдаг юм бэ? чи юу яриад байгаа юм бэ?  Их Хурлын Байнгын хороо юм уу? Засгийн газрын Байнгын хороо юм уу? 


П.Алтангэрэл: Очирбат  дарга аа, сайд хамаагүй шүү дээ. Та бол Ажлын хэсгийн оруулж ирж байгаа саналыг л Байнгын хорооны гишүүдээр санал хураалгаад, хагалуулаад явах л үүрэгтэй. Түүнээс хэн нэгэн сайд орж ирээд юм ярина гэдэг бол манай Байнгын хороог, тэгээд түүний саналаар шийднэ гэж байгаа бол Байнгын хороо гэж байгаад яах юм бэ? та бол Ажлын хэсгийн оруулж ирсэн саналыг хураалгаад шийдүүлээд явах үүрэгтэй, өөр ямар ч асуудал байхгүй. Байнгын хорооны үүрэг бол тэр шүү дээ.


Д.Очирбат: Засгийн газраас нь орж ирээд энэ асуудлын төлөвлөгөө юмнуудыг харъя.


Үүнийг шууд  нээлттэйгээр Их Хурлын чуулганд оруулъя. Тэр дундаа Засгийн газрын гишүүд нь бүгдээрээ Их Хурлын гишүүдтэйгээ ярилцаад шийдэг. 


Д.Оюунхорол: Таны хэлж байгаа зарчмын хувьд зөв. Угаасаа л Их Хурлаар оруулж энэ хууль шийдэгдэнэ шүү дээ. Тэгэхээр бид нар ажлынхаа хэсгийнхээ саналаар энд саналаа хураагаад, өөрөөр хэлбэл Байнгын хорооныхоо дүгнэлтийг орж уншиж, хэлэлцүүлээд, батлах, эс батлахаа тэнд шийднэ шүү дээ. Тийм учраас манай Байнгын хороо бол энэ асуудлаа хэлэлцээд Их Хурлын нэгдсэн чуулганд оруулах ёстой биз дээ, дэгээрээ. Энэ асуудлыг оруулж ирж байгаа субъект нь Ерөнхийлөгчийн Тамгын газар тэнд сууж байгаа юм байна. Засгийн газар бол энд саналаа  бичгээр өгчихсөн, хэлэлцье гээд. Бид энэ асуудлыг нь тойрч хүрээнд нь ярилаа, зарчмын зөрүүтэй асуудлууд байгаа буюу санхүүгийн асуудал байна гэдгийг  сая Сангийн сайд нь боломжтой,  2012 оны 1 сарын 1-нээс мөрдье гэж байна. Тэгээд одоо асуудал байхгүй байна. Тэгэхээр та миний ойлгож байгаагаар  саналаа хураагаад л явчихмаар санагдаад байх юм.


С.Бямбацогт: Бусад асуудал маань хурдан хурдан яваад шийдэгдээд байдаг. Бид нар нэг асуудал дээрээс болоод асуудлаа гацаамааргүй л  байна. Сая Баярцогт сайд хэлж байна шүү дээ. 2012 оны 1 сарын 1-нээс мөрдөөд явах юм бол 52 тэрбум төгрөг. Тэнд шийдэхэд хүндрэлтэй асуудал алга гээд. Засгийн газар саналаа ирүүлсэн. Засгийн газар хамгийн гол нь тодорхой саналаа ирүүлчихсэн, хэлэлцсэн байгаа. Тэгж байхад нь одоо заавал Засгийн газрыг оруулж ирж, дахиж урьд нь өгсөн саналаа өөрчилж өгөөч гэдэг юм уу тийм асуудал яриулах гээд байх шаардлагагүй  л дээ. Нэгэнтээ Их Хуралд өргөн барьсан. Их Хуралд өргөн барьсан асуудлыг бид цааш нь дэгийн хуулийн дагуу хэлэлцээд явах ёстой. Одоо хэлэлцээд, саналаа хураагаад явчихъя.

А.Тлейхан: Хүрэлбаатар сайд сая орж ирээд, зарчмын хувьд дэмжиж байна. Ганцхан санхүү мөнгөө тооцож, хэрэгжүүлэх хугацааны хувьд л санал солилцъё гэж хэлээд гарсан. Бид Сангийн сайд Баярцогтыг авчраад хугацааны хувьд тохиръё гэсэн. Сая хоёр санал хэлсэн.2012 оны 9 сарын 1 гэхэд баталгаатай байна.  2012 оны 1 сарын 1-нээс мөрдөж болох юм байна. Тэгэхдээ  9 сарын 1-нээс хойш бүр баталгаатай гэж хэлсэн. Тэгэхдээ бид  2012 оны 1  сарын 1, 2012 оны 9 сарын 1 гэдэг хоёр санал дээр санал хураагаад эцэслэн шийдэх нь зөв байх. Энэ дээр маргалдаад байх явдал байхгүй. Үүнийг эсэргүүцэж байгаа нэг ч хүн алга. Ганцхан хугацааны л хувьд байна. Энд маргалдаад байх юм алга.

Д.Дондог: Асуудал шийдэхгүй чуулганы хуралдаанд орно гэж байхгүй шүү дээ. Байнгын хороо шийдэж өгч байж л орохгүй бол болохгүй. 


С.Эрдэнэ: Одоо энд нэгэнт ажлын хэсэг асуудлаа оруулаад ирсэн, Засгийн газар саналаа өгчихсөн. Сангийн сайд нь  2012 оны 1 сарын 1-нээс 52 тэрбум байх юм бол асуудалгүй юм байна, хэрвээ  100 хувь гэвэл 2012 оны 9 сарын 1-нээс бүр асуудалгүй юм байна. Ингээд энэ бол боломжтой юм байна гэдгээ хэлээд ингээд гараад явчихлаа. Хүрэлбаатар даргын хувьд бол цаг хугацааны хувьд, хөрөнгө мөнгөний хувьд тодруулах шаардлагатай гэсэн. Тэр тодруулгыг Сангийн сайд нь орж ирээд хийчихлээ. Одоо өөр ямар ч асуудал алга. Тэгээд чуулгандаа хэдүүлээ ормоор байна. Хамгийн гол нь Байнгын хорооны санал хураалтыг явуулаад, эндээс санал, дүгнэлтээ гаргаад хуралдаа оръё. Энд маргаад байх юм байхгүй. Тийм учраас саналаа хураагаад цаашаа явъя гэсэн саналтай байна.


Д.Очирбат: Хүрэлбаатар, Сангийн сайд хоёр хоёулаа өөр өөр байр суурь илэрхийлээд байна. Үүнийг нэгэнт л  Засгийн газарт цуг байгаа хамтарсан,  . . .

С.Эрдэнэ: Очирбат даргаа, ингэсэн шүү дээ. Хүрэлбаатар даргын хувьд цаг хугацаа, мөнгөний асуудлыг тодруулах шаардлагатай гэсэн. Тэгээд асуудал хариуцсан сайд нь боломжтой гэдэг хариугаа өгчихлөө шүү дээ. Одоо тэгээд өөр юу байх вэ? өөр юм байхгүй шүү дээ, тэгээд явъя. Их Хурлын Байнгын хороо шиг байя л даа. Хэдүүлээ хууль тогтоодог эрх мэдэлтэй байгууллага шиг явъя л даа. 


Д.Оюунхорол: Одоо бид нар бүгдээрээ ойлголцлоо гэж ойлголоо. Одоо ажлын хэсгийн саналаар бид нар саналаа хэлээд оруулсан. Саяны саналын томъёолол, тэгээд засвар, редакциар авах юмнуудаа бид нар тэмдэглэгээгээ хийгээд авчихсан. Зарчмын зөрүүтэй саналын томъёолол бидэнд алга байна. Тийм учраас  нэгдсэн чуулганд ороход ямар ч асуудал алга. Одоо шууд ингээд оруулъя. Танилцуулгаа бэлдэж ороод, бидэнд хураагдах санал ч байхгүй. Яагаад гэвэл Баярцогт сайд ажлын хэсгийн саяны 2012 оны 1 сарын 1-нээс олгоё гэдгийг дэмжиж байгаа учраас тэгээд л асуудал дуусчихлаа. Өөр зарчмын зөрүүтэй санал алга.


Л.Куланда: Уучлаарай, өнөөдөр Отгонбаяр сайд ЮНЕСКО-гийн ерөнхийлөгч ирчихсэн. Маш чухал ажилтай байгаа юм. Засгийн газрын хууль дүрмийн дагуу би төлөөлж ирээд, Отгонбаяр сайдтай ярилцаад энэ асуудалд оролцож байгаа юм. Би өмнөөс  хариулт өгөхөд бэлэн байна. Тэгээд намайг Отгонбаяр сайдыг орлож байна гэж ойлгож байна. Бид нар нэг байр суурьтай байгаа.


Д.Очирбат: Та өөрийн байр сууриа саяны хэлэлцээд байгаа энэ асуудалтай холбогдуулаад, яг Боловсролын сайдын болно гэж байгаа бол  байр сууриа илэрхийл дээ.


Л.Куланда: Ажлын хэсгээс манай яамныхан орсон байгаа. Сайд өөрөө ажлын хэсгийн ахлагч. Тэгээд болж байгаа бүх процесс, үйл явц бол бүгдээрээ ойлголцсон байдалтай байгаа. Бүрэн ойлголцсон байдалтай энэ асуудлыг өргөн барьж байгаа. 


Д.Очирбат:  Хэрэгжүүлэх 12 сарын 1, 9 сарын 1


Л.Куланда: 2012 оны 1 сарын 1-нээс


Д.Очирбат: Тэр мөнгө төгрөгөө олгох холбогдолтой асуудлууд, саяны тэр юмнууд ярилаа. Тэнд ямар саналтай байна вэ? 


Л.Куланда: Түүнийг Сангийн сайд сая хэлсэн. Тэгээд ажлын хэсэг бас тооцоогоороо түүнийг зөв зүйтэй гэж дэмжиж байгаа.


Д.Очирбат: Энэ асуудлаа хэдүүлээ санал хураагаад, тэгээд Их Хурлын чуулганд оруулах саналыг оруулъя.


Тлейхан гишүүний тавьсан асуудлыг шууд гуравны хоёроор санал хураах ийм санал гаргаж байна. Энэ зарчмын зөрүүтэй саналын томъёоллыг хураалгая.


Би саналын томъёоллыг уншиж өгье.

Төслийн “сурлагын өндөр амжилт гарган суралцаж буй суралцагчид, тодорхой шалгуур хангасан дээд боловсролын сургалтын байгууллагад болон Засгийн газраас тодорхойлсон эрэлт ихтэй мэргэжлээр суралцагчдад урамшууллын тэтгэлэг олгоно” гэсэн 8.3.3 дахь заалтыг хэвээр үлдээх. Үүнийг Байнгын хороо гуравны хоёроор  дэмжиж, чуулганд оруулъя гэсэн саналыг дэмжиж байгаа гишүүд гараа өргөнө үү.


12-12.


Түрүүний хугацааны асуудал дээр яах ёстой вэ?


Д.Оюунхорол: Одоо та ажлын хэсгийн санал 2012 оны 1 дүгээр сарын 1-нээс мөрдөнө гэж.


Д.Очирбат: Түрүүнд ажлын хэсгийн санал чинь 1 сарын 1-нээс гэж байсан. Тэгвэл дахиад санал хураах шаардлагагүй шүү дээ.


Өнөөдрийн хуралдааны ажил дууслаа.

Соронзон хальснаас буулгасан:


ХУРАЛДААНЫ ТЭМДЭГЛЭЛ


ХӨТЛӨГЧ: 






Д.ЦЭНДСҮРЭН

